Қызылорда қаласы, Мұратбаев 80
№2 «Нұр Шұғыла» жеке мектепке дейінгі мекемесінің тәрбиешісі 
Өмірзақ Назым Нурмаганбетқызы

Тобы: «Күншуақ» мектепалды тобы
Тәрбиеші: Өмірзақ Назым Нурмаганбетқызы
Білім беру дағдысы: «Коммуникативтік дағдыларды дамыту»
[bookmark: _GoBack]Ұйымдастырылған іс-әрекет: «Сөйлеуді дамыту»
Ұйымдастырылған іс-әрекет тақырыбы: «Мақал-сөздің азығы,жұмбақ-ойдың қазығы»
Міндеттері:  Балаларды  «Сөз мәйегі - мақал» дегендей, ата - бабамыздан қалған өсиет сөздері арқылы адамгершілікке, ойын нақты, дұрыс жеткізуге, тапқыр сөйлеуге үйрету. Сөз өнері арқылы балалардың дүниетанымын кеңейту, тапқырлыққа, даналыққа тәрбиелеу. Білімнің кітап арқылы берілетінін ұғындыру. Кітаптың адам өміріндегі маңызы, ғылым мен білімнің пайдасы жайлы түсіндіру. Кітапқа деген қызығушылығын арттыру. Оқулықтарды күтіп ұстауға үйрету.
Әдіс-тәсілдер:Әңгімелесу, түсіндіру, көрсету, ойын, сұрақ-жауап,логикалық ойын,топтық жұмыс.
            Ресурстар:  Ойынға арналған көрнекіліктер.
            Ұйымдастырылған  іс-әрекеттің  барысы: 
            І-Кіріспе бөлім
Ғажайып сәт
Таусоғар  мен Көлтауысар екеуі бірге күш сынастырып ойнап жүреді.Бір кезде Көлтауысар қолындағы тасты түсіріп алғанда ішінен сиқырлы кітап шығады.Екеуі кітаптың не екенін білмеген соң иіскелеп-тістеп көреді.Бір кезде сиқырлы кітап ашылып,Таусоғар мен Көлтауысарды болашақ әлемге апарады.
Бұл уақытта болашақ әлемде «Шаттық» тобының балалары кітап жайлы әңгімелесіп отырады.
Тәрбиеші: Сәлеметсіңдер ме, балалар? Көңіл-күйлерің қалай? 
Балалар қазір жылдың қай мезгілі ?
Көктем мезгілінде қандай өзгешеліктер болады?
Бүгін бізде кіріктірілген ашық ұйымдастырылған іс-әрекеті.
ІІ-Негізгі бөлім
Тәрбиеші: -Балалар, қалай ойлайсыңдар кітап дегеніміз не?Ол қандай болады?Оны біз не үшін пайдаланамыз?
Кітап адам өміріне аса маңызды рол атқарады. Отанды сүюге, талапты, кішіпейіл болуға, мейірімділікке, төзімділікке баулиды. Кітап жаман әдеттерден аулақ болуға үндейді. Кітапты біздің қоғамымыздың әрбір адамы күнделікті тұрмысында пайдаланады. Оны оқиды, одан тәлім - тәрбие, үлгі - өнеге алады. Сондықтан да біз кітапты сүйеміз. Кітап - біздің досымыз!- дейміз. Ол - біздің рухани жан азығымыз!- дейміз.
Біздің елімізде көптеген дәстүрлі мерекелер бар. Олар біздің салт - дәстүрімізді, тарихымызды жаңғыртып отырады. Ал кітап дүние жүзі көлемінде аталып өтетін маңызы өте жоғары рухани байлық болып табылады. 2 – сәуір - «Халықаралық балалар кітабы күні» және 23 сәуір - «Дүниежүзілік кітап күні» болып табылады.
Кітап туралы әңгімелесіп жатқан кезде балалар келген қонақтарды көреді.
Тәрбиеші:Сәлеметсіздерме,сіздер кім боласыздар?Қай жақтан келдіңіздер?
Таусоғар:Мен Таусоғар,ал мынау менің досым Көлтауысар. Қайдан келгенімізді өзімізде білмейміз.Көлтауысар екеуміз ойнап жүр едік,бір кезде төртбұрышты бірнәрсе жерге түсіп кетті.
Көлтауысар:Яя,оның не екенін көрейін деп жатқанда,ол ашылды да бізді өзіне қарай тартып алды.
Тәрбиеші: Ол төртбұрышты ма еді?Суретті  беттері бар ма еді?
Таусоғар:Я ағаштан жасалған сияқты,ішінде суреттер болды ау деймін.
Тәрбиеші:Аа, ол кітап болса керек.Сіздер сиқырлы кітапты тауып алғансыздар ғой.
Көлтауысар:Кітап?Ол не?
Тәрбиеші:Қазір кітаптың не екенін айтып береміз,өзімізді кітап жайлы балалармен әңгімелесіп отырған едік.Келіңіздер,жайғасып отырыңыздар.
Кітаптың шығу тарихы
Алғашқы кітап осыдан әлденеше жыл бұрын пайда болған. Ол біздің қолымыздағы кітапқа еш ұксамайтын. Алғаш рет кітап жұмсақ балшықтан жасалды. Жұмсақ балшыққа үшкір нәрсемен жазу, жазып, оны кептіріп, сосын күйдірген. Ол кәдімгі кірпіш тас сияқты болған. Бамбук деп аталатын өсімдіктен таяқшалар әзірленіп, соған да жазған. Ежелгі Египетте кітапты тасқа қашап жазған. Кейіннен жануарлардың терісінен пергамент деп аталған материал жасалып, кітап соған жазылған. 
Кітап қалай жазылады.
Қағаздың негізгі материалы – ағаш. Ағаш орманнан кесіледі, жүргізушілер жүк машиналарына тиеп фабрикаларға жеткізеді, фабрика жұмысшылары ағашты өңдеп, одан қағаз жасайды. Дайын қағаз кітап шығарылатын баспаханаларға жеткізіледі. Жазушылар, ғалымдар кітаптың мәтінін құрастырады, оны әріп терушілер кітап бетіне түсіреді, суретшілер мәтінің мазмұнына сәйкес суреттерімен безендіреді. Осылайша кітап сауда орындарына және білім мекемелеріне таратылады. Балалар  кітап шығару ісінде мыңдаған адамдардың маңдай тері бар екенін және көп көлемде қаржы бөлінгенін үнемі есіңде сақтау керек. Сондықтан кітапқа үнемі құрметпен қарап, таза ұстауға дағдыланғаның жөн.
Тәрбиеші:Балалар,кітаптардың түрлері өте көп.Ақын-жазушылардың кітаптары,ертегі жазылған кітаптар,мақал-мәтелдер,жұмбақтар,белгілі бір салаға байланысты кітаптар да бар.Мысалы,мынау қандай кітап кім біледі?Кімнің суреті бейнеленген?
Аянат: Абай Құнанбаев– қазақтың ақыны, аудармашы,  ойшыл, қоғам қайраткері, ағартушы. Ол 1845 жылы 10 тамызда  қазіргі Семей облысының Шыңғыс тауларында дүниеге келген. Шын есімі Ибрагим.
Ибраһим: «Ғылым таппай мақтанба» өлеңі
Амина:Ұлы Абай атамыз өзінің қара сөздерінде: "Білімнің сұлулығы-кітапта, оларды түсіну үшін кітап оқудан жалықпа",-деген екен. Ол кітапты адамның ой-өрісін кеңейтетін құрал ретінде қарастырып,біз секілді балаларды кітап оқуға шақырыпты.
Мақал - мәтел – ата бабамыздан қалған өшпес мұра. Көлемі жағынан шағын болғанмен, уақыт өткен сайын мағынасы тереңдеп, құны артып, қымбат қазынаға айналып келеді. Мақал - мәтел – тәрбиелік мәні зор, рухани байлық.
Қазақ ауыз әдебиетінен орын алған және ерте заманнан бастап бүгінгі күнге дейін даму, өсу үстінде келе жатқан жанрдың бірі-жұмбақтар. Жаратылыс дүниесі, табиғат жайлы, еңбек кәсіп құралдары, хайуанаттар мен өсімдіктер, адам және оның өмірі, өнер-білім, техника т.б жұмбақтардың басты тақырыбы болуымен қатар мазмұны да болады.
Таусоғар:Мәссаған,кітап деген жақсы екенғой.Маған ұнады.
Тәрбиеші:Ұнағанына қуаныштымыз,енді біз балалармен бірге мақал-мәтелдер,ертегілер,жұмбақтар жайлы ойын ойнап,білімімізді тексеріп,сайысқалы жатырмыз,бізге қосылыңыздар.
Таусоғар әкелген асықтардың көмегімен балалар екі топқа бөлінеді.
І - ойын алаңы: «Шаңырақ» ойыны
Шарты:Айналмалы шаңырақты айналдыра отырып,өзіне түскен санға байланысты ойынды ойнап,сұраққа жауап береді.
1.Домино ойыны-берілген суреттерді сәйкестендіре отырып ойнайды.
2.Санамақты жалғастыр-теледидардағы сұраққа жауап береді.
3.Асықтар бейнесі- текшені лақтыра отырып түскен санға байланысты асықты өз ұяшығына орналастырады.
4.Жұмбақтың шешуін тап- теледидардағы сұраққа жауап береді.
Көп әңгімем өлеңім,
Күнде ақыл беремін.
Жақсы көрсе мені кім,
Мен де оны жақсы көремін. ( Кітап).
Ілулі тұр кең алаң,
Керегімді мен одан
Жазып алам көшіріп,
Сүртем сосын өшіріп. (Тақта)
5.Бұл қай ертегі-теледидардағы берілген ертегінің жалғасын айтып береді.
( Жеті лақ) ертегісі
6.Кітап туралы ережелер,мақал-мәтелдер- теледидардағы сұраққа жауап береді.
7. «Шалқан» ертегісі-балалар берілген қақпақтардағы суреттер арқылы «Шалқан»ертегісін баяндап береді.
8.Отбасы туралы мақал- теледидардағы сұраққа жауап береді.
9.Суретті мақал-теледидарда берілген суреттерді байланыстыру арқылы жасырылған мақалды табады.
ІІ - ойын алаңы: «Зерек бала» ойыны (ширмамен)
Шарты:Балалар ұнаған ойындарын  QR-кодты сканерлеу арқылы таңдап,сұрақтарға жауап беріп,ойын ойнайды.
1.Ақ отау-асықтарды түсіне байланысты сәйкестендіріп өз отауына жинайды.
2. Бұл қай ертегі-теледидардағы берілген ертегінің жалғасын айтып береді.
( Түлкі мен қоян) ертегісі
3.Кім жылдам ойыны-кубикті лақтыру арқылы түскен бейнеге байланысты асықтарды жүргізе отырып мәреге бірінші жетуге асығады.
4. Суретті мақал-теледидарда берілген суреттерді байланыстыру арқылы жасырылған мақалды табады.
5.Бұл қандай жыр-бесік жырынан үзінді беріледі,жалғастырып айтып береді.
6.Жаңылтпашты қайтала-берілген жаңылтпашты қайталап айтып береді.

Айта-айта жақ талды,
Қайта-қайта жатталды.
Қайта-қайта жақ талды,
Айта-айта жатталды.
Шілікті шаптым,
Жілікті астым.
Шілікті жақтым,
Жілікті шақтым.

7.Кубикті ертегі,салт-дәстүрлер-кубиктерді сәйкестендіре отырып,ертегіні құрастырады.
8.Туған жер,ел туралы мақал- теледидардағы сұраққа жауап береді.

Сергіту сәті
«Ерке сылқым» ритмикалық қағаз оркестрі
І - ойын алаңы: «Шатасқан пазлдар» ойыны
Шарты:Балалар математикалық есептерді шығара отырып берілген пазлдардан ертегі бейнесін құрастырады.
(Жыл басына таласқан хайуанаттар ертегісі)
ІІ - ойын алаңы: «Адасқан әріптер» ойыны
Шарты:Балалар берілген суреттің атауын адасқан әріптер арқылы құрастырады,құрастырған сөзіне дыбыстық талдау жасайды және мақал-мәтел айтып береді.
ІІІ-Қорытынды бөлім
Электронды тақтада берілген сұрақтарға жауап береді.
Балаларды мадақтау,Таусоғар мен Көлтауысарға сыйлық табыс ету.
Тәрбиеші: Бәрекелді балалар,бүгін біз сендермен кітап  жайлы,мақал-мәтелдер жайлы білімдерімізді толықтырып пысықтадық.  Жарайсыңдар,өте керемет.Осымен біздің бүгінгі ұйымдастырылған іс-әрекетіміз аяқталды.Сау болыңдар.

